Урок матэматыкі ў 4 класе з беларускай мовай навучання

Тэма: Дзяленне мнагазначнага ліку на адназначны.

Мэта: паўтарыць алгарытм дзялення мнагазначнага ліку на адназначны; замацаваць прыём самаправеркі і падліку колькасці лічбаў у дзелі; развіваць лагічнае мысленне, увагу, назіральнасць, уменне аналізаваць вучэбны прадмет; выхоўваць зацікаўленнасць да прадмета, актыўнасць, уважлівасць, дысцыплінаванасць.

Ход урока

 І. Арганізацыйны этап.

Празвінеў ужо ўрок

Мы хутчэй пачнем урок.

Будзем мы пісаць, лічыць, чытаць,

усе разам працаваць.

ІІ. Трэнінг.

Дзеці, я спадзяюся, што сёння на ўроку вы будзеце  ўважліва слухаць не толькі мяне, але і ўсіх аднакласнікаў. І кожны павінен паказаць свае веды алгарытм дзялення мнагазначнага ліку на адназначны. Я жадаю вам трывалых ведаў, добрага настрою, адзнак, сумеснай радаснай працы.

ІІІ. Праверка д/з.
1. Праверка прыкладаў с. 210, № 11
- Назавіце прыклад з самым вялікім адказам.

- Назавіце прыклад з самым маленькім адказам.

- Знайдзіце прыклад, дзе 4 – гэта дзель.

2. Праверка задачы с. 210, № 8 

- Як мы знаходзім перыметр прамавугольніка?

-  Назавіце рашэнне задачы.

- Які адказ задачы?

ІV. Вуснае лічэнне

1. Кідаю мяч, а дзеці даюць адказы

490:7=               72:8=                     63:7=

40:10=                    560:7=                450:9=

360:9=                    6:1=                    7х3=

2. Давайце ўспомнім, як пераводзіць гадзіны ў мінуты, кіламетры ў метры, метры ў сантыметры і г.д.

- Колькі ў 1 г мінут?

- Колькі ў 1 км метраў?

- Колькі ў 1 кг грам?

- Колькі ў 1 м сантыметраў?

- Як знайсці плошчу? У якіх адзінках вымяраецца?

3. Рашэнне задач:

- Даўжыня прамавугольніка 10 см, шырыня 7 см. Знайдзіце плошчу?

- Калі ад 100 адняць 60, дажаць 5, падзяліць на 9, то атрымаецца задуманы лік. Які лік задумалі?

4. Ведае нават і дашкольнік,

    Што такое трохвугольнік.

    Але зусім другая справа,

   Хутка, трапна і ўмела

   Трохвугольнікі лічыць.

   Напрыклад, у фігуры гэтай

   Колькі розных, паглядзі.

Усе ўважліва даследуй.

Дакажыце. Пакажыце. 

	
	

	
	


Малайцы. Вы дакладна палічылі, адказалі на ўсе пытанні. 

Фізкультмінутка “Пальчыкі”
1, 2, 3, 4, 5!

Выйшаў пальчык пагуляць!

А за ім браты-блізняткі –

(далоні ляжаць на стале, пальцы развесці ў бакі, а затым злучыць).

Жыць не могуць беззарадкі.

Пальчыкі-свавольнікі,

Як малыя школьнікі,

(пальцы сціснуты ў кулак, паўтараецца некалькі разоў).

Скачуць, бегаюць, штурхаюцца,

У кулачку сваім хаваюцца

(пальчыкі вітаюцца).

V. Паведамленне тэмы і мэт урока

- Якое свята набліжаецца? (8 Сакавіка)

- Якому вясенняму падарунку будзе задаволенна маці? (Кветкам)

- А чаго чакае ад вас маці ў школе? (Добрых адзнак)


Вось наш чароўны букет дапаможа вам здабыць добрыя адзнакі ў вашыя дзённікі, каб парадаваць матуль добрымі адзнакамі.


Прыступім!


 Сёння наша задача з вамі паўтарыць дзяленне мнагазначнага ліку на адназначны, замацаваць уменне сябе правяраць шляхам падліку колькасці лічбаў ў дзелі.


Адкрылі сшыткі (запісалі сённяшнюю дату, класную работу), адступілі 4 клетачкі.

Я свой сшытак разгарну,

Веярочкам пакладу.

І ад вас я не схаваю
Ручку я вось так трымаю.

Сяджу прама, не хілюся

І ў рабоце не стамлюся.

Ножкі роўненька стаяць,

Каб у працы не перашкаджаць.

VІ. Замацаванне.

Нарвем букет для маці. Давайце пагледзім, якое заданне прапанавала нам 1 кветачка (дзяленне мнагазначнага ліку на адназначны).

с. 213, заданне 12 (па варыянтах)

І в. – 1 сл.

ІІ в. – 2 сл.       Які варыянт хутчэй справацца?

ІІІ в. – 3 сл. 

4 сл. – 2 вучні ў  дошкі (з тлумачэннем). 


 Зрываем 2 кветачку.
c. 212, заданне 4

- Успомніце, якія часткі задачы вы ведаеце?

(умова, пытанне, рашэнне, адказ).

-Прачытайце задачу.

Аб чым гаворыцца ў задачы? (Гэта задача на рух).

· Што паказвае лік 120 км? (турысты прайшлі адлегласць).
· Якую частку яны прайшлі пяшком? (1/8 частку).

· Якую частку праехалі аўтобусам? (1/5 частку).

· Колькі поездам? 

· Паўтарыце пытанне задачы.
· Падумайце,ці можна адразу адказаць на пытанне задачы.

· Калі не – то чаму?

· Што можна даведацца спачатку, што потым.

3 кветка (рашыць ураўненне)

    І в.                                                           ІІ в.

а:3=3192                                                 х:5=1894
4 кветка (с.213, № 9)

· Зверымся з адказамі на дошцы.(404, 4040, 244, 6006, 606, 366)

· У каго ўсё правільна?

5 кветка (колькі лічбаў у дзелі)

· Як называюцца лікі пры дзяленні?

VІІ. Падвядзенне вынікаў.
Вельмі добра! Я задаволена вашымі правільнымі адказамі. Букет маме мы сабралі, адзнак добрых зарабілі.

· Ці было на ўроку нешта новае?

VІІІ. Дамашняе заданне.

Адкрылі дзённікі, запісалі д/з с.213, № 3 (з тлумачэннем), 11

ІX. Рэфлексія.

Адклалі ручкі, хвілінку ўвагі. Я хачу вам нешта сказаць, а что я вам хачу сказаць, здагадаецеся самі, запісаўшы лікі ў парадку ўзрастання, калі вы зробіце гэта правільна, то з літар прачытаеце.

